
A0 NPETCEAATENIOT HA COEPAHUETO HA
PENYBNNKA MAKEAOHUJA

cKonJE

Bpa ocHoBa Ha uneHoT 91, anuHeja 2 o YcraBoT Ha Penybnuka MakegoHuja u
uneHosute 132 u 137 of [lenosHukoT Ha CobpaHneTo Ha PenyGrnnka MakegoHuja,
Briagata Ha Peny6nuka Makegoruja Bu noaHecysa lNpensior-3akoH 3a nameHyBarse 1
AONONHYBakbe Ha 3aKOHOT 3a ApXaBHUTE CNYXGEHNLM, LUTO IO YTBPAW Ha CeaHMLaTa,
ofpxaHa Ha 1.07.2009 rogvHa.

3a npetctaBHMuM Ha Briagata Ha PenyGnnka MakegoHuja Bo CoBpaHueto ce
onpeaerneHn Mwxajno MaHeBsckn, MuHMCTEp 3a npaspa w W6paxum U6paxumu,
3aMeHMK Ha MWHUCTEepOT 3a npasha, a 3a nosepeHMuM BunjaHa Bpulwkocka-
BolukoBcku, ApxaseH cekpetap BO MuHUcTepcTBOTO 3a npasaa u Maja ManjaHoscka,
pakosBoauTen Ha Cektop Bo MUHUCTEPCTBOTO 3a NpaBsaa.

ВОВЕД :
I. ОЦЕНКА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИТЕ ЗА ДОНЕСУВАЊЕ НА ЗАКОНОТ

Уставнo утврдените темелни вредности на државно-правниот поредок, а особено начелата на поделба на власта, политичкиот плурализам, пазарното стопанисување, имаа огромно влијание при утврдувањето на улогата и позицијата на државната администрација и тоа како врз нејзината организација, така и врз нејзиното функционирање во механизмот на остварувањето и вршењето на работите поврзани со функциите на државата.

Специфичниот статус на државните службеници, на кои им се делегирани овластувања од страна на државата во вршењето на власта и определбата за афирмирање на принципите на професионална, ефикасна, одговорна и деполитизирана државна администрација, неминовно ја наметна потребата од донесување на посебен закон, како lex specialis, кој ќе го регулира статусот, правата, должностите, одговорностите, на државните службеници.

Во функција на поставување на правната рамка за функционирање на новиот систем на државна служба, специфичниот статус на државните службеници и остварување на целите на реформата на државната администрација, во јули 2000 година донесен е Законот за државните службеници („Службен весник на РМ” бр. 59/00) со кој се воведе поимот државен службеник и се регулира неговиот специфичен статус, односно се поставија основите за посебно законодавство, што се однесува на државните службеници, различно од општото работно законодавство, од причина што одредбите во Законот за работните односи повеќе не беа доволни за да се регулира статусот на службениците. 

Во Законот за државните службеници („Службен весник на РМ” бр. 59/00, 112/00, 34/01 103/01, 43/02, 98/02, 17/03, 40/03, 85/03, 17/04, 69/04, 81/05, 61/06, 36/07, 161/08 и 6/09) се уредени статусот, правата, должностите и одговорностите, како и системот на плати и надоместоци на плати на државните службеници.
Во досегашната примена, Законот за државните службеници има претрпено неколку измени и дополнувања кои придонесоа за подобрување на текстот и за усогласување со некои понови решенија утврдени во други закони. Поголемиот дел од од измените и дополнувањата се однесуваа на долгогодишното одложување на примената на Главата IV „Систем на плати и надоместоци на плати на државните службеници” што предизвикуваше нерешавање на одредени прашања и демотивација кај државните службеници.

Многуте измени и дополнувања на Законот за државните службеници, само по себе ја наметна потребата да се преиспита целисходноста и оправданоста на одредени решенија и да се понудат насоки и препораки за подобрување и надградување на истите, како дел од континуираниот развој на државната служба кој не подразбира само добро формално-правно регулирање со поставување на законска рамка, туку претставува континуиран процес на јакнење на административните капацитети и создавање на добро обучени и професионални државни службеници. 

Eден од условите кои имаат особена важност за пристапувањето кон Европската Унија како стратешка цел на Република Македонија е исполнувањето на критериумите за модерен, професионален и ефикасен систем на јавна администрација.

Како една од мерките за реализација на Приоритетот VI од документот „Мерки и активности за реализација на главните приоритети за пристапување во Европската унија“ се пристапи кон изготвување на ,,Анализа на Законот за државните службеници“ која даде преглед на постојната состојба, позитивните и негативни искуства од спроведувањето на Законот за државни службеници, како и насоки за унапредување и надминување утврдените состојби. 
Оттука, споменатата анализа преставува основа за Предлогот за изменување и допонување на Законот за државни службеници кој се фокусира на пет важни сегменти, и тоа:

- опфатот на државните службеници;
- редефинирање на надлежностите и улогата за Агенцијата за државни службеници;
- вработувањето на државните службеници со цел скратување на роковите и намалување на времетраењето на постапката;

- мобилноста (унапредувањето) на државните службеници со воведување на интерен оглас и
- додатокот на плата за кариера.

II. ЦЕЛИ,  НАЧЕЛА И ОСНОВНИ РЕШЕНИЈА
Цел на Законот е да се обезбеди целосна професионализација и деполитизација на државната служба, воведување на елементи на вертикална кариера и зајакнување на улогата на Агенцијата за државни службеници, во насока на вршење надзор над примената на Законот и подзаконските акти кои произлегуваат од истиот.
Донесувањето на Законот за изменување и дополнување на Законот за државни службеници ќе значи и исполнување на Приоритетот VI од документот Мерки и активности за реализација на главните приоритети за пристапување во ЕУ и добивање на датум за преговори за членство на Република Македонија во Европската унија. 
Законот се заснова на начелата и принципите на кои е заснован и донесен постојниот Закон за државните службеници.
III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА 
           За спроведување на овој закон се потребни дополнителни финансиски средства од Буџетот на Република Македонија.
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОПВЕДУВАЊЕ НА ЗАКОНОТ, НАЧИН НА НИВНОТО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

           За спроведување на овој закон се потребни дополнителни финансиски средства од Буџетот на Република Македонија .
ПРЕДЛОГ НА ЗАКОН

ЗА ИЗМЕНУВАЊЕ И ДОПОЛНУВАЊЕ НА 
ЗАКОНОТ ЗА ДРЖАВНИТЕ СЛУЖБЕНИЦИ
Член 1

Во Законот за државните службеници („Службен весник на Република Македонија“ бр. 59/00, 112/00, 34/01, 103/01, 43/02, 98/02, 17/03, 40/03, 85/03, 17/04, 69/04, 81/05, 61/06, 36/07, 161/08 и 06/09), во членот 1, по зборот „уредуваат“, се додаваат зборовите „опфатот на државната служба“.

Член 2

Членот 3 се менува и гласи:

„(1) Државен службеник е лице вработено во државната служба кое врши стручни, нормативно-правни, извршни, управни, управно-надзорни, плански, материјално-финансиски, сметководствени, информатички и други работи, во согласност со Уставот и со закон. 

(2) Државна служба во смисла на овој закон ги опфаќа:  органите на државната  и локалната власт, Уставниот суд на Република Македонија, Судскиот совет на Република Македонија, Академијата за обука на судии и јавни обвинители, Советот на јавни обвинители на Република Македонија, Јавното обвинителство, Државното правобранителство на Република Македонија, Агенција за катастар на недвижности, Агенција за управување со одземен имот и други државни органи основани со закон (во натамошниот текст: органите од член 3 став (2) на овој закон). 
 (3) Вработените во државната служба кои вршат помошни и технички работи за државната служба немаат статус на државни службеници и за нив се применуваат општите прописи за работните односи“. 
Член 3

Членот 3-а се менува и гласи:
„(1) Одредбите на овој закон не се применуваат на вработените во Агенцијата за разузнавање, Дирекцијата за безбедност на класифицирани информации, Армијата на Република Македонија, судската служба, како и во агенциите, дирекциите и другите институции во кои со закон е формиран управен одбор. 
 (2) Одредбите на овој закон не се применуваат и на вработените во Министерството за внатрешни работи кои имаат статус нa овластени службени лица, овластените државни ревизори во Државниот завод за ревизија, безбедносните служби во Министерството за одбрана, во шумската полиција, вработените кои вршат работи на обезбедување во казнено-поправните и воспитно-поправните установи како и во царинарниците на Царинската управа. “
Член 4

Членот 6 се менува и гласи:

„(1) Во државната служба, во зависност од видот на образованието, работното искуство, одговорноста и сложеноста на работните задачи, се утврдуваат 13 звања систематизирани во три групи:

- I раководни
- II стручни и
- III стручно-административни.

(2) Раководни звања се: 

- генерален секретар, државен секретар, секретар на Град Скопје и секретар на општина (во натамошниот текст: секретар), 
- државен советник, со завршено високо образование и најмалку шест години работно искуство во струката, од кои две години во државната служба,

- раководител на сектор, со завршено високо образование и најмалку пет години работно искуство во струката, од кои две години во државната служба,  

- помошник раководител на сектор, со завршено високо образование и најмалку четири години работно искуство во струката, од кои една година во државната служба  и
- раководител на одделение, со завршено високо образование и најмалку четири години работно искуство во струката, од кои една година во државната служба.
(3) Стручни звања се: 

- советник, со завршено високо образование и најмалку три години работно искуство во струката,

- виш соработник, со завршено високо образование и најмалку две години работно искуство во струката,

- соработник, со завршено високо образование и најмалку една година работно искуство во струката и 

- помлад соработник, со завршено високо образование и без работно искуство.

(4) Стручно - административни звања се: 

- самостоен референт, со завршено више или средно образование и најмалку три години работно искуство во струката, 
- виш референт, со завршено више или средно образование и најмалку две години работно искуство во струката, 

- референт, со завршено више или средно образование и најмалку една години работно искуство во струката и 

- помлад референт, со завршено више или средно образование и без работно искуство.

(5) На предлог на Агенцијата за државни службеници, Владата на Република Македонија донесува уредба за описот на звањата утврдени со овој закон.

Член 5

По член 6 се додава нов член 6-а, кој гласи:

„Член 6-а
(1) Генерален секретар се именува во Уставниот суд на Република Македонија, Судскиот совет на Република Македонија, Советот на јавни обвинители на Република Македонија, Јавното обвинителство, Народниот правобранител, Државното правобранителство на Република Македонија, Агенцијата за државни службеници, Агенцијата за катастар на недвижности, Агенцијата за управување со одземен имот, Државниот завод за ревизија, Државната изборна комисија, Државната комисија за спречување на корупцијата, Комисија за верификација на фактите, Комисијата за заштита на конкуренцијата и Дирекцијата за заштита на личните податоци.
(2) Државен секретар се именува во министерствата, Секретаријатот за европски прашања и Секретаријатот за спроведување на Рамковниот договор.

(3) Секретар на Град Скопје се именува во Градот Скопје, секретар на општина се именува во општина со седиште во град и во општина со седиште во село.“

Член 6

Членот 7 се менува и гласи:

„(1) Агенцијата за државни службеници (во натамошниот текст: Агенција) е самостоен државен орган со својство на правно лице.

(2) Агенцијата за својата работа поднесува годишен извештај на усвојување до Собранието на Република Македонија, најдоцна до крајот на првото тримесечие на тековната, за претходната година.
(3) Агенцијата ги врши следните работи: 

 -  поднесува иницијатива до овластениот предлагач за донесување и изменување на Законот за државните службеници;

 - подготвува подзаконски акти кои се однесуваат на државните службеници, а ги донесува Владата на Република Македонија;

 - донесува подзаконски акти за кои е овластена со закон;
- ја пропишува содржината и начинот на подготвување на актите за внатрешна организација и систематизација на работните места;
 - дава писмена согласност на актите за внатрешна организација и систематизација на работните места на органите од член 3 став (2) на овој закон; 
- дава писмена согласност за вработување на државен службеник на систематизирано слободно работно место;
- организира постапка за селекција и вработување на државен службеник; 
 -подготвува стратешки документи поврзани со стручното усовршување и обуката на државните службеници;

 -дава писмено мислење на програмите за обука на органите од член 3 став (2) на овој закон; 

 -организира и спроведува генерички обуки за државните службеници;

 -одлучува по жалби и приговори на државните службеници, како второстепен орган;

 - води  Регистар на државните службеници;

 - обезбедува единствената примена на овој закон и прописите што се однесуваат на државните службеници; 
- собира и обработува податоци за вработените припадници на заедниците во органите од член 3 став (2) на овој закон ; и
 -  врши други работи утврдени со закон.“
Член 7
Во член 8 ставот (4) се брише.
Член 8

Во член 8-б по точката 3) сврзникот „и“ се брише.
Во точката 4) точката се заменува со сврзник „и“, и се додава нова точка 5) која гласи

„5) Собранието на Република Македонија не го усвои извештајот од член 7 на овој закон.“

Член 9
Главата II „ВРАБОТУВАЊЕ НА ДРЖАВНИТЕ СЛУЖБЕНИЦИ“ се менува и гласи:
„ II. ВРАБОТУВАЊЕ И МОБИЛНОСТ ВО ДРЖАВНАТА СЛУЖБА
Член 9

(1) Слободно работно место во државната служба се пополнува преку следните постапки:

  -  објавување на јавен оглас за вработување во државната служба;

  - објавување на интерен оглас за вработување на државен службеник;

  - преземање на државен службеник од еден во друг орган на работно место во исто звање; и
  - распоредување на државен службеник во истиот орган на друго работно место во исто звање.

(2) Постапките за пополнување на слободно работно место од став (1) алинеите 1, 2 и 3 на овој член, се спроведуваат по претходна согласност на Агенцијата и по известување за обезбедени финансиски средства од Министерството за финасии, односно  градоначалникот на Градот Скопје или на градоначалник на општина.
Член 10

(1) Секретарот се именува од редот на раководни државни службеници, со завршено високо образование и најмалку три години работно искуство во раководно звање во државната служба.
(2) По исклучок, од став (1) на овој член за секретар може да се именува лице вработено во јавната администрација со завршено високо образование, три години работно искуство на раководно работно место и положен испит за раководен државен службеник.

Член 11
 (1) Генералниот секретар го именува функционерот кој раководи со органите од член 6-а став (1) на овој закон

(2) Државниот секретар го именува Владата на Република Македонија 
(3) Секретарот на Градот Скопје, секретарот на општината го именува градоначалникот.

(4) Секретарот има мандат од пет години. 
(5) По истекот на мандатот, секретарот продолжува да ја врши функцијата до именувањето на нов секретар, по што се распоредува во органите од член 3 став (2) на овој закон, на работно место со раководно звање.
(6) Секретарот од член 10 став (1) на овој закон, неможе да биде распореден во пониско звање од звањето што го имал пред да биде именуван за секретар.

(7) До распоредувањето согласно став (5) од овој член, секретарот ја прима платата што ја примал пред распоредувањето.
(8) Ако секретарот не го прифати распоредувањето од став (5) на овој член, му престанува работниот однос.
1. Вработување во државната служба
Член 12
Вработувањето во државната служба се спроведува низ транспарентна постапка, врз основа на критериумите  на стручност и компетентност и примена на начелото на соодветна и правична застапеност на припадниците на заедниците. 

Член 13
(1) Во државната служба може да се вработи лице кое ги исполнува општите и посебните услови.

(2) Општи услови се:

 -  да е државјанин на Република Македонија,

 -  да е полнолетен,

 -  да има општа здравствена способност и
 - да не му е изречена казна со правосилна судска пресуда за забрана на вршење професија, дејност или должност.

(3) Посебни услови се:

 -  да има соодветно образование,

 -  да има потребно работно искуство во струката и 

 -  други услови утврдени во актот за систематизација на работните места.
Член 14
(1) По барање на органот од член 3 став (2) на овој закон, Агенцијата објавува јавен оглас.

(2) Агенцијата го објавува јавниот оглас од став (1) на овој член, на својата инернет страница и во најмалку два дневни весника, од кои во по еден од весниците што се издават на македонски јазик и во весниците што се издаваат на јазикот што го зборуваат најмалку 20% од граѓаните кои зборуваат службен јазик различен од македонскиот јазик. 

(3) Рокот за пријавување на јавниот оглас од став (1) на овој член не може да биде пократок од пет дена од денот на неговото објавување.

Член 15
(1) Агенцијата формира Комисија за селекција на државен службеник (во натамошниот текст: Комисија за селекција) која ја спроведува постапката од член 16 став (1) на овој закон.

(2) Комисијата за селекција е составена од државни службеници, и тоа претседател и два члена, од кои претседателот и еден член се од органот од член 3 став (2) на овој закон, а еден член е од Агенцијата, при што се обезбедува начелото на соодветна и правична застапеност на граѓаните кои припаѓаат на сите заедници. 

(3) Претседателот на Комисијата за селекција е од редот на раководните државни службеници од органот од член 3 став (2) на овој закон.

(4) По исклучок, од став (3) на овој член, во органот од член 3 став (2) на овој закон, во кој нема раководни државни службеници, претседателот на Комисијата за селекција се определува од редот на стручните државни службеници.

(5) Во новоформираните органи, во кои нема вработени државни службеници, Комисијата за селекција е составена од државни службеници вработени во Агенцијата.

Член 16
(1) Постапката за селекција на кандидат за државен службеник се состои од административна селекција, испит за државен службеник и интервју. 

(2) Административната селекција се состои од проверка на внесените податоци во пријавата за вработување со условите утврдени во јавниот оглас.

(3) Испитот за државен службеник се состои од општ и посебен дел.

(4) По исклучок, од став (3) на овој член, испитот за државен службеник за кандидатите кои се вработуваат на работно место со звање помлад соработник и помлад референт, се состои само од општ дел.

(5) Агенцијата издава потврда за положен општ дел од испитот за државен службеник, која има важност од две години, сметано од денот на полагањето на испитот.

Член 17
(1) Административната селекција од член 16 став (2) на овој закон, се спроведува во рок од пет дена по завршувањето на јавниот оглас.

(2) Испитот за државен службеник од член 16 став (3) на овој закон, се спроведува во рок од 20 дена, но не пократок од 16 дена, по завршување на административната селекција.

(3) Заради следење на регуларноста, во просториите во кои се спроведува испитот за државен службеник, се врши видео надзор. 

(4) Кандидатот има право да биде информиран за обработката на неговите лични податоци од видео надзорот, како и увид во снимките направени при полагањето на испитот за државен службеник, согласно Законот за заштита на личните податоци.

(5) Снимките направени при вршење на видео надзорот од ставот (2-а) на овој член, се чуваат до завршување на постапката за вработување на државните службеници, по што се бришат, односно уништуваат.

(6) Начинот на вршење на видео надзорот го пропишува директорот Агенцијата.

      (7) По завршувањето на испитот за државен службеник, врз основа на резултатите од образованието и од испитот, Комисијата за селекција спроведува интервју со петте најуспешни кандидати кои го положиле испитот.

      (8) По исклучок, од став (3) на овој член, интервју се спроведува и со кандидатите кои имаат ист резултат како и петтиот кандидат на листата.

     (9) Врз основа на резултатите од образованието, испитот за државен службеник и интервјуто, во рок од три дена од денот по спроведување на интервјуто, Комисијата за селекција доставува ранг-листа од три најуспешни кандидати до секретарот, односно функционерот кој раководи со органот од член 3 став (2) на овој закон, каде што не се именува секретар.

Член 17-а
(1) Секретарот односно функционерот кој раководи со органот од член 3 став (2) на овој закон каде што не се именува секретар, во рок од три дена по добивањето на ранг-листата од член 17 став (9) на овој закон, должен е да изврши избор на кандидат.

(2)  Избраниот кандидат во рок од пет дена од денот на приемот на известувањето за извршениот избор на кандидат должен е да достави докази за исполнување на општите и посебните услови од член 13 ставовите (2) и (3) на овој закон, до органот од член 3 став (2) на овој закон.

(3) Доказот за исполнетоста на условот од член 13 став (2) алинеја 4 на овој закон, во рок од пет дена од денот на донесувањето на одлуката за избор на кандидат го обезбедува органот од член 3 став (2) на овој закон.

(4) Ако избраниот кандидат не ги исполнува општите и посебните услови од член 13 ставовите (2) и (3) на овој закон, постапката од ставовите (1), (2) и (3) на овој член се повторува за следните двајца кандидати од ранг-листата.

(5) Ако и следните двајца кандидати не ги исполнуваат условите, постапката за вработување на државен службеник се повторува.

(6) Ако во рокот од став (1) на овој член, секретарот, односно функционерот кој раководи со органот каде што не се именува секретар, не изврши избор на кандидат кој ги исполнува условите од член 13 ставовите (2) и (3) на овој закон, нова постапка за вработување на државен службеник на истото работно место не може да се спроведе пред истекот на шест месеци од денот на истекот на рокот од став (1) на овој член.  

(7) Против одлуката за избор на кандидат незадоволниот кандидат има право на тужба пред надлежен суд. 

(8) Тужбата не го одлага извршувањето на одлуката.

(9) По завршувањето на постапката за избор, секретарот, односно функционерот кој раководи со органот каде што не се именува секретар, донесува решение за вработување.“
Член 10
По членот 17-а се додаваат четиринаесет нови члена 17-б, 17-в,17-г, 17-д, 17-ѓ, 17-е, 17-ж, 17-з, 17-ѕ, 17-и, 17-ј, 17-к, 17-л и 17-љ, кои гласат: 
„Член 17- б
Начинот на селектирање и вработување на државните службеници го пропишува директорот на Агенцијата.
Член 17-в
(1) Лицето кое за прв пат се вработува како државен службеник, пред секретарот, односно функционерот кој раководи со органот од член 3 став (2)  на овој закон, во кој не се именува секретар, дава и потпишува заклетва со следниот текст : „Се колнам дека во својата работа ќе ги почитувам Уставот и законите на Република Македонија и ќе ја вршам својата должност во согласност со Етичкиот кодекс за државните службеници.“

(2) Потпишаната заклетва се чува во работното досие на државниот службеник.

                 (3) Ако државниот службеник одбие да ја даде или потпише заклетвата од став (1) на овој член, решението за вработување е ништовно.

(4) При врачувањето на решението за вработување и примерокот од заклетвата, на државниот службеник задолжително му се врачува и примерок од Етичкиот кодекс за државните службеници и извадок од правилникот за систематизација на работните места со описот од неговото работно место.
Член 17-г
(1) Избраните кандидати за работните места со звања помлад соработник и помлад референт, се вработуваат како приправници.

(2) Приправничкиот стаж за помладите соработници изнесува 12 месеци, а за помладите референти изнесува шест месеци.

(3) Приправникот го полага посебниот дел од испитот за државен службеник од член 16 став (3) на овој закон во рок од 15 дена пред истекот на приправничкиот стаж. 

(4) Приправникот кој го положил приправничкиот испит се стекнува со статус на државен службеник.

(5) На приправникот кој не го положил приправничкиот испит, му престанува вработувањето во државната служба.

2. Мобилност во државната служба
Член 17- д
(1) Органот од член 3 став (2) на овој закон, кој има потреба од пополнување на слободно работно место, може да објави интерен оглас за вработување на државен службеник (во натамошниот текст: интерен оглас).

(2) Интерниот оглас може да се спроведува за пополнување на работни места во сите звања, освен во звањата помлад соработник и помлад референт.

(3) Интерниот оглас се објавува на интернет-страницата на Агенцијата.  

(4) Рокот за пријавување на интерниот оглас не може да биде пократок од пет дена од денот на неговото објавување.

Член 17-ѓ
Право да се пријави на интерен оглас има секој државен службеник, кој ги исполнува посебните услови од член 13 став (3) на овој закон, како и :

 - да бил оценет со оцена „се истакнува“ или „задоволува“ за работењето во последните две години пред објавувањето на интерниот оглас 

 -  да поминал најмалку две години во непосредно пониско звање од звањето за кое е објавен интерниот оглас и
 -  да не му е изречена дисциплинска мерка во период од 12 месеци пред објавувањето на интерниот оглас.
Член 17-е
(1) Заинтересираниот државен службеник по објавениот интерен оглас доставува пријава до Агенцијата.

 (2) Формата и содржина на пријавата од став (1) на овој член ја пропишува директорот на Агенцијата.

Член 17-ж
Постапката за селекција на пријавените државни службеници ја спроведува Комисијата за селекција од член 15 на овој закон.

Член 17-з
(1) Постапката за селекција на пријавените државни службеници се состои од административна селекција и интервју. 

(2) Интервјуто се состои од прашања од делокругот на работата на организациониот облик на органот и описот на работното место согласно со  актот за систематизација на работните места, за кое е распишан интерниот оглас.

Член 17-ѕ
(1) Административната селекција од член 17-з став (1) на овој закон, се спроведува во рок од пет дена по завршувањето на интерниот оглас.

(2) Интервјуто од член 17-з став (1) на овој закон, се спроведува во рок од пет дена по завршување на административната селекција.

(3) Врз основа на резултатите од интервјуто, Комисијата за селекција во рок од три дена од денот по спроведување на интервјуто, доставува ранг-листа од три најуспешни државни службеници до секретарот односно функционерот кој раководи со органот од член 3 став (2) на овој закон, каде што не се именува секретар.
Член 17-и
(1) Секретарот односно функционерот кој раководи со органот од член 3 став (2) на овој закон, каде што не се именува секретар, во рок од три дена по добивањето на ранг-листата од член 17-ѕ став (3) на овој закон, должен е да изврши избор на државниот службеник.

(2)  Избраниот државен службеник во рок од три дена од денот на приемот на известувањето за извршениот избор е должен да достави докази за исполнување на посебните услови од член 13 став (3) на овој закон, до органот од член 3 став (2) на овој закон.

 (3) Ако избраниот државен службеник не ги исполнува посебните услови од член 13 став (3) на овој закон, постапката од ставовите (1) и (2) на овој член се повторува за следните двајца кандидати од ранг-листата.

(4) Ако и следните двајца кандидати не ги исполнуваат условите, постапката за вработување на државен службеник се повторува.

(5) Ако во рокот од став (1) на овој член, секретарот, односно функционерот кој раководи со органот каде што не се именува секретар, не изврши избор на кандидат кој ги исполнува условите од член 13 став (3) на овој закон, слободното работно место се пополнува по пат на јавен оглас.  

(6) Против одлуката за избор од став (1) на овој член незадоволниот државен службеник има право на жалба преку органот за чии потреби бил објавен интерниот оглас, до Агенцијата во рок од осум дена од денот на приемот на писменото известување за извршениот избор. 

(7) Органот од став (6) на овој член е должен во рок од три дена да ја достави до Агенцијата жалбата и одговорот на жалбата. Агенцијата одлучува во рок од осум дена од денот на приемот на жалбата.

(8) Жалбата го одлага извршувањето на одлуката.

(9) По завршувањето на постапката за избор, секретарот, односно функционерот кој раководи со органот каде што не се именува секретар, донесува решение за вработување на државен службеник.

Член 17-ј
Државен службеник кој ги исполнува посебните услови од член 13 став (3) на овој закон, по потреба на органот и со негова согласност, може да биде преземен од еден во друг орган од член 3 став (2) на овој закон, на работно место во исто звање, ако за тоа се согласат секретарите, односно функционерите кои раководат со органите во кои не се именува секретар, по претходна согласност на Агенцијата.  

Член 17- к
Државен службеник кој ги исполнува посебните услови од член 13 став (3) на овој закон, по потреба на органот или по негово барање, може да се распореди во истиот орган на друго работно место во исто звање. 

Член 17-л
Државен службеник на работно место од групата стручно-административни звања, кој ги исполнува посебните услови од член 13 став (3) на овој закон, по завршување на високо образование може да се распореди на работно место во звање соработник, доколку тоа е утврдено во актот за систематизација на работните места и не е пополнето.“
                                          Член 17-љ
Вработен од член 3-а став (2) на овој закон, без статус на државен службеник, кој ги исполнува посебните услови од член 12 став (3) на овој закон, по потреба на органот или по негово барање, може да биде распореден во истиот орган на друго работно место во соодветно звање и да се стекне со статус на државен службеник, по претходна согласност на Агенцијата и положен испит за државен службеник.“

Член 11
Членот 22-а се брише.
Член 12
                Во членот 24, по ставот (5) се додаваат два става (6) и(7) кои гласат: 
„(6) Органот од член 3 став (2) на овој закон, е должен да достави годишен извештај за спроведените специјализирани обуки на државните службеници, најдоцна до 31 јануари во тековната година, за претходната.

 (7) Содржината и формата на извештајот од ставот (1) на овој член се утврдува со акт на Агенцијата.“
Член 13
                   Членот 32 се брише.

Член 14
Во член 35 ставот (2) се менува и гласи:

„Образованието утврдено во член 6 став (1) на овој закон, се вреднува, и тоа за:

високо образование 200 бодови, 

вишо образование 150 бодови и
средно образование 100 бодови.“

По ставот (2) се додава нов став (3), кој гласи:

                 „На државниот службеник кој покрај високото образование е доктор на науки, образованието му се вреднува со 250 бодови, а доколку е магистер со 225 бодови.“

Во ставот (3) кој станува став (4) зборовите : „за соодветната група“ се заменуваат со зборовите : „и додатокот на плата за звање.“

Член 15
Членот 37 се менува и гласи:
„(1) Секое звање од член 36 став (2) на овој закон освен секретарот, има четири степени на кариера.
(2) Државен службеник, освен секретарот, се стекнува со степен на кариера, со што се обезбедува професионален развој и вреднување на успехот и стручноста во неговото работење.

(3) Државен службеник се стекнува со соодветен степен на кариера, и тоа во:

 - степен А по три последователни оценки „се истакнува“ или „задоволува“;
 - степен Б по три последователни оценки „се истакнува“ или „задоволува“ по стекнувањето со степен А ;
 - степен В по три последователни оценки „се истакнува“ или „задоволува“ по стекнувањето со степен Б ; и
  - степен Г по три последователни оценки „се истакнува“ или „задоволува“ по стекнувањето со степен В.
(4) Приправничкиот стаж не се засметува при стекнувањето со степен А на кариера.
(5) Државен службеник кој ќе биде оценет со оцена „се истакнува“ две години последователно може да биде унапреден во кариерата за една година порано од условите утврдени во став (3) на овој член.“

Член 16
Членот 38 се менува и гласи:

„Степенот на кариера обезбедува право на исплата на додаток на плата за кариера во соодветен процент од додатокот за звање, и тоа:

 -   степен А – 5%,

 -   степен Б – 10%,

 -   степен В – 15% и 

 -   степен Г – 20%.“

Член 17
Членот 39 се менува и гласи:

„(1) Одделението за управување со човечки ресурси најдоцна до 10 јули секоја година, до функционерот кој раководи со органот на член 3 став (2) на овој закон, доставува список на државни службеници кои на 30 јуни во тековната година ги исполнуваат условите за стекнување со соодветен степен на кариера од член 37 став (2) на овој закон.

(2) Врз основа на списокот од став (1) на овој член функционерот кој раководи со органот на член 3 став (2) на овој закон, најдоцна до 20 јули, донесува решение за стекнување со степен на кариера и исплата на додаток на плата за кариера, за државните службеници од списокот од став (1) на овој член.

(3) Исплатата на додатокот на плата за кариера започнува со исплатата на плата за месец јули.“
Член 18
Членовите 39, 40 и 41 се бришат.
Член 19
Во член 43 по ставот (1) се додава нов став (2) кој гласи :

„Вредноста на бодот од став (1) на овој член, не може да биде повисокa од вредноста на бодот од член 42 на овој закон.“

Член 20
Членот 44 се брише.
Член 21
Членот 57 се брише.
Член 22
(1) Во член 70 ставот (2) се менува и гласи:

„Комисијата од став (1) на овој член, е составена од три члена од редот на раководни или стручни државни службеници. Членовите на Комисијата имаат заменици.“

(2) Ставот (3) се брише.

(3) Ставовите (4), (5), (6), (7), (8) и (9) стануваат ставови (3), (4), (5), (6), (7) и (8).

Член 23
Во член 74 ставот (3) се менува и гласи:

„Комисијата од став (2) на овој член, е составена од три члена од редот на раководни или стручни државни службеници. Членовите на Комисијата имаат заменици.“
Член 24
По членот 76 се додава нов член 76-а, кој гласи :

„(1) Органот од член 3 став (2) на овој закон, е должен да достави годишен извештај за изречените мерки за утврдена дисциплинска и материјална одговорност на државните службеници, најдоцна до 31 јануари во тековната година, за претходната.Комисијата од став (1) на овој член, е составена од три члена од редот на раководни или стручни државни службеници. Членовите на Комисијата имаат заменици.“

(2) Содржината и формата на извештајот од ставот (1) на овој член се утврдува со акт на Агенцијата.“
Член 25
Во член 78 во ставот (3), зборовите „член 16“ се заменуваат со зборовите „членовите 17-ј и 17-к.“
Член 26
Во член 81-в во ставот 1 по алинејата 2 се додава нова алинеја 3 која гласи:

- му е изречена казна забрана за вршење професија, дејност или должност, со денот на правосилноста на судската пресуда. 

 
По алинејата 5 се додава нова алинеја 6 која гласи:

-
наврши 64 години старост.

Член 27
Членот 82 се менува и гласи :

 „(1) Државниот службеник чие работно место е укинато поради укинување на органот или организацискиот облик, или намалување или зголемување на надлежностите на органот, или трансформирање на организацискиот облик во нов орган, во рок од 30 дена се распоредува во исто звање во ист или во друг орган од органите од член 3 став (2) на овој закон.

(2) По исклучок, ако нема слободно работно место во истото звање, државниот службеник со негова согласност се распоредува на работно место во непосредно пониско звање. 

(3) Ако државниот службеник го одбие распоредувањето од ставовите (1) и (2) на овој член му престанува вработувањето.“

Член 28
  
                По главата IX „Регистар на државни службеници“ се додава нова Глава IХ-а која гласи :
                                                 „IX-a.НАДЗОР
Член 82-и
(1) Агенцијата врши надзор над спороведувањето на овој закон и прописите донесени врз основа на овој закон во органите од член 3 став (2) на овој закон.

(2) Надзорот од ставот (1) на овој член, го вршат раководни и стручни државни службеници од Агенцијата, овластени за тоа со решение на директорот на Агенцијата.
Член 82-ј

(1) Надзорот може да биде редовен, вонреден или контролен. 

(2) Редовниот надзор опфаќа надзор на спроведувањето на овој закон и прописите донесени врз основа на овој закон и се врши според годишна програма, што директорот на Агенцијата ја донесува до крајот на тековната за наредната година.

(3) Вонредниот надзор се врши врз основа на поднесено барање од функционерот кој раководи со органот од член 3 став (2) на овој закон, во случај на сомневање на Законот и прописите донесени врз основа на овој закон;.

 (4) Контролниот надзор се врши по истекот на рокот определен во извештајот за отстранување на утврдени недостатоци. 
(5) Директорот на Агенцијата го пропишува начинот на вршење на надзорот.
Член 82-к

(1) При вршење на надзор, државниот службеник е должен да го презентира овластувањето од член 82-и став (2) на овој закон.

 (2) Органот од член 3 став (2) на овој закон, во кој се врши надзор е должен на вршителот на надзорот од член 82-и на овој закон да му овозможи:

-  влез во просториите на органот од член 3 став (2) на овој закон ;

- писмено или усно објаснување во врска со предметот на надзорот;

- увид во документација ; и 
- други информации во врска со предметот на надзорот.
 (3) При вршењето на надзорот не смее да биде повредена тајноста на личните податоци.

(4) За вршењето на надзорот, Агенцијата не е должна претходно да го извести органот на член 3 став (2) на овој закон .

Член 82-л

(1) За спроведениот надзор се составува записник, кој во рок од седум дена од денот на завршениот надзор,  задолжително се доставува до органот од член 3 став (2) на овој закон.

(2) Органот од член 3 став (2) на овој закон, во рок од седум дена од денот на приемот на записникот од став (1) на овој член може да достави одговор до Агенцијата.
(3) Агенцијата во рок од седум дена по приемот на одговорот од став (2) на овој член, доставува извештај, во кој може да го прифати или отфрли одговорот на органот од член 3 став (2) на овој закон.

(4) Органот од член 3 став (2) на овој закон, должен е во рок од 30 дена од денот на приемот на извештајот да постапи по дадените укажувања; 

                (5) Ако органот од член 3 став (2) на овој закон во рокот утврден во став (4) на овој член не постапи по дадените укажувања, Агенцијата поднесува пријава до  надлежната институција за натамошно постапување.

Член 82-љ
(1) Агенцијата за спроведениот надзор во тековната година, најдоцна до 31 јануари донесува годишен извештај од член 7 став (2) на овој закон.
 (2) Годишниот извештај од став (1) на овој член е составен дел на Извештајот за работа на Агенцијата за претходната година.

 (3) Содржината и формата на извештајот од став (1) на овој член се утврдува со акт на Агенцијата.”
ПРЕОДНИ И ЗАВРШНИ ОДРЕДБИ
Член 29
Подзаконските акти предвидени со овој закон ќе се донесат во рок од шест месеци од денот на влегувањето во сила на овој закон.

Член 30
Органите од член 3 став (2) на овој закон актите за систематизација на работните места да ги усогласат со овој закон најдоцна до денот на отпочнување на примената  на овој закон.
Член 31
Државен службеник кој на денот на отпочнувањето на примената на овој закон се стекнал со звање согласно Законот за државните службеници („Службен весник на Република Македонија“ бр. 59/00, 112/00, 34/01, 103/01, 43/02, 98/02, 17/03, 40/03, 85/03, 17/04, 69/04, 81/05, 61/06, 36/07, 161/08 и 6/09) го задржува стекнатото звање и по денот на отпочнувањето на примената на овој закон.
Член 32

Работното искуство стекнато во последните две години пред отпочнувањето на примената на овој закон, на вработените во органите од член 3 став (2) на овој закон, кои немале статус на државен службеник, им се засметува во исполнувањето на условите од член 6 став (2) на овој закон.

Член 33
(1) Започнатите постапки за вработување и дисциплинските постапки на државните службеници пред денот на опочнувањето на примената на овој закон, ќе се завршат според Законот за државните службеници („Службен весник на Република Македонија“ бр. 59/00, 112/00, 34/01, 103/01, 43/02, 98/02, 17/03, 40/03, 85/03, 17/04, 69/04, 81/05, 61/06, 36/07, 161/08 и 6/09).

(2) Потврдите за положен стручен испит за вработување на државен службеник издадени пред денот на опочнувањето на примената на овој закон важат до истекот на рокот за кој се издадени.
Член 34
Се овластува Законодавно-правната комисија на Собранието на Република Македонија да утврди пречистен текст на Законот за државните службеници.
Член 35
Овој закон влегува во сила осмиот ден од денот на објавувањето во „Службен весник на Република Македонија“, а ќе отпочне да се применува една година од денот на неговото влегување во сила, освен членот 6-а кој ќе отпочне да се применува 90 дена од денот на неговото влегување во сила.
ОБРАЗЛОЖЕНИЕ НА ПРЕДЛОГ-ЗАКОНОТ ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ДРЖАВНИТЕ СЛУЖБЕНИЦИ
I. ОБЈАСНУВАЊЕ  НА СОДРЖИНАТА НА 
   ОДРЕДБИТЕ НА ПРЕДЛОГ ЗАКОНОТ 
Во Законот кој се предлага, се врши изменување и дополнување на Законот за државните службеници („Службен весник на РМ” бр. 59/00, 112/00, 34/01 103/01, 43/02, 98/02, 17/03, 40/03, 85/03, 17/04, 69/04, 81/05, 61/06, 36/07, 161/08 и 6/09), со кој се уредени статусот, правата, должностите и одговорностите, како и системот на плати и надоместоци на плати на државните службеници, а со цел да се обезбеди целосна професионализација и деполитизација на државната служба, да воведување нови елементи на вертикална кариера и зајакнување на улогата на Агенцијата за државни службеници, во насока на вршење надзор над примената на Законот и подзаконските акти кои произлегуваат од истиот.
Предлогот на Законот содржи 35 одредби. 
Во член 1 од Предлог-Законот, во одредбата од Законот за државните службеници, во која е утврден предметот на уредување, се додаваат зборовите:„опфатот на државната служба“. Ова  од причина што од досегашната практика произлезе за потребно да се дефинира поимот државната служба во смисла на овој закон, пред се заради честите несоодветни поистоветувања со поимот јавна администрација, што во секој случај има пошироко значење. 
Во член 2 се прави обид да се избегне таксативното набројување на органите во кои вработените имаат статус на државни службеници. Во прилог на ваквата определба е и досегашната практика со посебни закони да се основаат нови органи и да се утврдуваат статусот, правата и одговорностите  на вработените во нив. Оттаму, наместо досегашното поименично набројување се пристапи кон наведување на видовите на органите во кои вработените врз основа на функционалниот и организацискиот критериум имаат статус на државни службеници.  

Членот 3 ги набројува исклучоците, односно категориите на вработените во државните органи на кои овој закон не се однесува. 

Во поддршка на ваквата определба е и мислењето изразено во Извештајот на Европската Комисија и документот „Јавна служба и административна рамка-2006“ изработен од СИГМА, според кои целосната и доследната примена на Законот за државните службеници претставува еден од приоритетите, а изземањето на голем дел од вработените во државната администрација од Законот за државните службеници, особено суштинските функции на државата кои се остваруваат од страна на круцијалните служби за администрацијата (Царинска управа, Управа за јавни приходи, судовите и др.) се оценува како негативен тренд.
Во членот 4 се прави вистински обид за професионализација на државната служба, особено во групата на раководни звања, каде се воведува двоен стандард во однос на стручноста и компетентноста – работно искуство во струката и работно искуство во државната служба. Со ваквиот пристап ќе се постигне континуитет и квалитет во раководната структура во државната служба што ќе придонесе за остварување на поголема ефикасност и ефективност во работата на државната служба во целост.   
Во членот 5 се наведува во кои органи на централната и локалната власт се именуваат генерални односно државни односно секретар на Град Скопје, односно секретар на општина.
Со членот 7, врз основа на Коментарите на Анализата на примената на Законот за државни службеници, подготвени од страна на СИГМА, се редефинираат надлежностите на Агенцијата и се засилува нејзината улога.    

Во членот 8 се брише последниот став од актуелниот член 8, бидејќи истиот е поместен во ставот 2 од предложениот член 7.
Во членот 9 се предвидува додавање на нова точка во членот 8-б во која неусвојувањето на годишниот извештај за работата на Агенцијата за државни службеници од страна на Собранието на Република Македонија се предвидува како основ за разрешување на директорот.
Во продолжение на текстот се предлага нова глава: „II. ВРАБОТУВАЊЕ И МОБИЛНОСТ ВО ДРЖАВНАТА СЛУЖБА“, која ја заменува и дополнува постојната: „II. ВРАБОТУВАЊЕ НА ДРЖАВНИ СЛУЖБЕНИЦИ“.

Во овој дел од Предлогот на Законот се разработуваат начините за пополнување на слободно работно место во државната служба и тоа со:објавување на јавен оглас за вработување, објавување на интерен оглас за вработување, преземање на државен службеник од друг орган и распоредување на државен службеник во истио орган.

Значајна новина претставува за прв пат воведувањето на можноста за вработување во државната служба по пат на интерен оглас. Интерниот оглас ќе претставува мотивирачки фактор за унапредување на стручните и обучени државни службеници и ќе го намали влезот на помалку квалитетни кандидати од надвор во државната служба.

Во точката 1 од Главата „ II. Вработување и мобилност во државната служба“ е регулирано вработувањето во државната служба при што и понатаму почитувајќи ги критериумите на стручност и компетентност и начелото на соодветна и правична застапеност се извршени измени во поглед на времетраењето и начинот на спроведување на постапката за вработување на државните службеници преку објавување јавен оглас. 
Новина која исто така придонесува кон скратување на времетраењето на постапката за вработување преку јавен оглас е тоа што наместо досегашните две комисии – Комисија за спроведување на постапка за вработување и Комисија за спроведување стручен испите се предлага формирање на една Комисија која ја спроведува постапката за селекција во државната служба, составена од 3 членови, од кои еден е од Агенцијата за државните службеници и двајца од органот за чија потреба се објавува јавниот оглас. 
Исто така, заради забрзување на постапката за вработување постојните рокови за постапување во одредени фази во постапката за вработување се скратени, а ова особено е постигнато со утврдувањето на рок за носење на одлука за избор на кандидат, со оглед дека во досегашната пракса постапката за вработување се одолговлекуваше во фазата на избор.
Во постапката за вработување на помладите соработници и помладите референти се предлага тие да го полагаат само општиот дел од испитот, за разлика од досегашниот начин на нивно вработување само преку спроведено интервју, со што пред вработувањето се проверува стручноста и општите знаења и на кандидатите без работно искуство.
Незадоволниот кандидат изјавува тужба пред надлежен суд, за разлика од досега кога се поднесуваше жалба до Агенцијата. На овој начин доаѓа до  скратување на целата постапка за вработување. 
Со цел економично и рационално користење на ресурсите и заради почитување на начелата на законитост и владеењето на правото се воведува одредба за задолжителност на носење на одлука за избор на кандидат од ранг-листата од најуспешни тројца кандидати. На тој начин се избегнува досегашната пракса на невршење избор на кандидат без притоа да има објективно и образложено објаснување за тоа.
Во точката 2 од Главата „II.Мобилност во државната служба“ се воведува можноста за унапредување по пат на интерен оглас, врз основа на точно утврдени критериуми и услови, кој ќе се спроведува на ниво на целата државна служба и ќе се применува за вработените во државната служба. На тој начин се обезбедува полесно и побрзо напредување во службата, но истовремено се стимулира мобилноста, и се придонува кон спроведувањето на политиките за задржување и мотивирање на младите кадри.
Со оглед дека се работи за лица со стекнат статус на државни службеници постапката за селекција се состои само од административна селекција и интервју, при што се задржува обврската на секретарот задолжително да изврши избор на државен службеник од предлог-листата, во определениот рок. Незадоволните кандидати имаат право на жалба до Агенцијата за државни службеници.

Како една од можностите за хоризонтална мобилност на државните службеници задржани се досегашните решенија, односно вработување без јавен оглас со преземање од еден во друг орган во исто звање и распоредување во истиот орган на друго работно место со исто звање.

Исто така, се регулира можноста стручно - административните државни службеници, доколку се стекнат со VII степен на образование, без јавен оглас да можат да бидат распоредени на работно место со стручно звање соработник.
Во член 11 е предвидено бришење на членот 22-а со оглед дека можноста за распоредување на рабвотно место во исто звање во истиот орган е предвидено во делот за мобилност во државната служба.
Во член 12 е предвидено органите од член 3 став (2) на овој закон до Агенцијата за државни службеници да доставуваат годишен извештај за спроведените специјализирани обуки.

Со членот 13 се брише постојниот член 32, со оглед дека правата на секретарите по истекот на мандатот се уредува во Главата „Вработување и мобилност во државната служба“.

Во член 14 се предвидува зголемување на бројот на бодови во делот на образованието со цел вреднување на завршените постдипломски и докторски студии на државниот службеник. Во истиов член се врши измена на основицата на која се пресметува додатокот на плата за работното искуство.
  По препорака на СИГМА, изразена во Коментарите на нацрт-текстот законот, во членовите од 15 до 18 се разработува стекнувањето на правото со степен на кариера, како дел од основната компонента од платата, со кој се обезбедува професионален развој и вреднување на успехот и стручноста во работењето на државниот службеник оценет со оценка „се истакнува“ или „задоволува“. Ова е уште еден инструмент за мотивирање на државните службеници кој не треба да зависи од предлог на непосреден раководен државен службеник туку право кое се стекнува по автоматизам со кумулативно исполнување на постојаност во државната служба и позитивна оценка.Понатаму се објаснува начинот и постапката на исплатата на додатокот за степен на кариера.

Во членот 19 се додава нов став во кој се доуредува начинот на утврдување на вредноста на бодот за плата на вработените во Градот Скопје и општините.

Во членовите 20 и 24 се опишува составот на Комисијата за водење на дисциплинска постапка за дисциплински престап и Комисијата за утврдување на материјална одговорност на државниот службеник. За разлика од актуелното решение, според кое во комисиите секогаш партиципираше еден член од Агенцијата, се предлага сите членови да се од органот од член 3 став (2) на овој закон. Оваа измена е поттикната од бројните укажувања дека Агенцијата треба исклучиво да делува како второстепен орган по приговори и жалби на државни службеници против решенија од првостепените органи изречени во дисциплински и материјални постапки. Исто така, се воведува обврска за доставување на годишен извештај од страна на органите до Агенцијата за државни службеници за утврдените мерки за дисциплинска и материјална одговорност. 
Со членот 25 се врши преупатување на член 16 од сегашниот закон во членови 17-ј и 17-к.

Член 26 е усогласување на одредбите за престанок на вработување со Одлуките на Уставен суд.

Во член 27 се преформулира и стриктно прецизира во кои случаи и под кои услови на државниот службеник чие работно место се укинува, му престанува вработувањето. Предвидени се можностите за прераспоредување на државниот службеник, пред конечно да се изрече престанок.
Во членот 28 се предвидува нова Глава Х „НАДЗОР“ со која е азработена една од новоутврдените надлежности на Агенцијата за државни службеници од аспект на вршење надзор врз единствената примена на Законот и прописите што се однесуваат на државните службеници. Со ова би се постигнала поголема контрола и следење на органите на државната и локалната власт при примената на Законот, особено во делот на вработување и унапредување, што беше детектирана како недостаток и слаба страна на постојното законско решение.

Членовите од 29 до 35 се преодните и завршни одредби во кои се содржани роковите за донесување на подзаконските акти, важноста на одредбите од постојниот закон кои се менуваат и рокот за влегување во сила и примена. 

Исто така поради големиот број на измени на Законот за државните службеници се предлага Законодавно-правната комисија на Собранието на Република Македонија да утврди пречистен текст. 
II. МЕЃУСЕБНА ПОВРЗАНОСТ НА РЕШЕНИЈАТА 
СОДРЖАНИ ВО ПРЕДЛОЖЕНИТЕ ОДРЕДБИ

Одредбите од предложениот текст на Законот се меѓусебно поврзани со оглед дека сите се однесуваат на уредување на статусот, правата, должностите и одговорностите, како и системот на плати и надоместоци на плати на државните службеници 
III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА
Во предложените решенија за изменување и дополнување на  Законот за државните службеници се вградени новини, кои ги афирмираат принципите на професионална, деполитизирана, ефикасна и ефективна државна служба, со воведување на елементи на кариера.
ТЕКСТ НА ОДРЕДБИТЕ ОД ЗАКОНОТ ЗА ДРЖАВНИТЕ СЛУЖБЕНИЦИ КОИ СЕ МЕНУВАААТ ОДНОСНО ДОПОЛНУВААТ
Член 1

Со овој закон се уредуваат статусот, правата, должностите и одговорностите на државните службеници, системот на плати и надоместоци на плати за државните службеници, како и надлежностите на Агенцијата за државни службеници.

Член 3
(1) Државен службеник е лице кое врши стручни, нормативно-правни, извршни, управно-надзорни работи и решава управни работи во согласност со Уставот и со закон.
(2) Државен службеник во смисла на став 1 од овој член е лице вработено во органите на државната управа, во општинската администрација и администрацијата на Градот Скопје и стручните служби на: Собранието на Република Македонија, претседателот на Република Македонија, Владата на Република Македонија, Уставниот суд на Република Македонија, Врховниот суд на Република Македонија, судовите, Републичкиот судски совет, Народниот правобранител, Јавното обвинителство, Државната изборна комисија, Државната комисија за спречување на корупцијата, Дирекцијата за заштита на личните податоци, Комисијата за заштита на конкуренцијата, Агенцијата за државни службеници и Државниот завод за ревизија(во натамошниот текст: органите од член 3 став (2) ).  
(3) Одредбите на овој закон се применуваат на лицата вработени во установите на кои им се доверени јавни овластувања и на установите кои вршат дејности од јавен интерес, ако тоа е утврдено со закон.
(4) Лицето вработено во органот од став 2 на овој член, кое врши административно-технички или помошни работи нема статус на државен службеник и за него важат општите прописи за работните односи.
(5) Одредбите на овој закон не се однесуваат на воените и граѓанските лица на служба во Армијата на Република Македонија, на униформираните лица во Министерството за внатрешни работи, во казнено-поправните и воспитно-поправните установи, шумската полиција, судската полиција, финансиската полиција и Царинската управа, на лицата со посебни должности и овластувања вработени во Министерството за одбрана, Министерството за внатрешни работи, Агенцијата за разузнавање,  Управата за јавни приходи, Царинската управа, овластените државни ревизори и лицата кои вршат  работи и работни задачи на државна ревизија во Државниот завод за ревизија, како и на вработените во Управата за цивилна-воздушна пловидба кои вршат работи и задачи на воздухопловен и стручен персонал од значење за безбедноста на воздушната плавидба, освен ако со друг закон поинаку не е утврдено.
Член 3-а

(1) При вработувањето во органите од членот 3 ставови (2) и (3) на овој закон, се применува начелото на соодветна и правична застапеност на граѓаните кои припачаат на сите заедници, во сите звања утврдени со овој закон и почитување на критериумите на стручност и компетентност.
(2) Начелата од ставот (1) на овој член, се применуваат и при вработувањето на лицата од членот 3 став (4) на овој закон.
Член 6
(1) Државните службеници во зависност од службените задачи што ги извршуваат се класифицирани во следниве групи и звања :

- I раководни државни службеници;
- II стручни државни службеници и

- III стручно-административни државни службеници.
(2) Раководни државни службеници се:
- генерален секретар, државен секретар, секретар на Градот Скопје, секретар на општина со седиште во град и секретар на општина со седиште во село;
- државен советник;
- раководител на сектор;
- помошник раководител на сектор и

- раководител на одделение.
(3) Стручни државни службеници се:
- советник;
- виш соработник;
- соработник и

- помлад соработник.
(4) Стручно-административни државни службеници се:
- самостоен референт;
- виш референт;
- референт и

- помлад референт.
(5) Генерален секретар се именува во  Уставниот суд на Република Македонија, Врховниот суд на Република Македонија, Републичкиот судски совет, Народниот правобранител на Република Македонија, Државниот завод за ревизија, Агенцијата за државни службеници, Државната изборна комисија, Државната комисија за спречување на корупцијата,  Комисијата за заштита на конкуренцијата, Јавното обвинителство, државен секретар се именува во министерствата и во Секретаријатот за европски прашања, секретар на Град Скопје се именува во Градот Скопје, секретар на општина со седиште во град се именува во општина со седиште во град и секретар на општина со седиште во село се именува во општина со седиште во село.
(6) Државните службеници од I и II група имаат високо образование, а државните службеници од III група имаат више или средно образование.
(7) На предлог на Агенцијата за државни службеници, Владата на Република Македонија со уредба го уредува описот на звањата утврдени со овој закон. 
Член 7
(1) За вршење на стручни, управни и други работи што се однесуваат на статусот, правата, должностите и одговорностите на државните службеници се основа Агенција за државни службеници (во натамошниот текст: Агенција), како самостоен државен орган со својство на правно лице.
(2) Агенцијата ги врши следните работи: 
· подготвува и донесува прописи што се однесуваат на државните службеници за кои е овластена со закон, по претходно мислење од органите од член 3 став (2) на овој закон;
· дава писмена согласност наа актите за внатрешна организација и систематизација на работните места на органите од член 3 став (2) на овој закон; 
· развива политики и дава насоки поврзани со звањата и описот на работните места, селекцијата, вработувањето и престанокот на вработувањето, соодветната и правична застапеност, платите и надоместоците на плати, оценувањето, и дисциплинската одговорност; 
· одлучува по жалби и приговори како второстепен орган;
· ги координира активностите што се однесуваат на стручното усовршување и обуката на државните службеници; 
· води Регистар за државните службеници; 
· собира и обработува податоци за вработените припадници на заедниците во органите од член 3 став (2) на овој закон;
· ја следи и се грижи за единствената примена на законите и прописите што се однесуваат на државните службеници и укажува за недоследностите во нивната примена до органите од член 3 став 2 на овој закон;
· го унапредува ефикасното и ефективно работење на државните службеници; и

·  врши други работи утврдени со закон.
 (3) Агенцијата дава препораки и им помага на органите од член 3 на овој закон во спроведувањето на колективното договарање за вработените во овие органи кои, согласно со овој закон, не се државни службеници.
Член 8
(1) Со Агенцијата раководи директор кој го именува и разрешува Собранието на Република Македонија, на предлог на Владата на Република Македонија за време од 6 години.
(2) Директорот на Агенцијата има заменик кој го именува и разрешува Собранието на Република Македонија, на предлог на Владата на Република Македонија за време од 6 години.
(3) За својата работа и за работата на Агенцијата, директорот и заменикот на директорот на Агенцијата одговараат пред Собранието на Република Македонија.
(4) Директорот на Агенцијата му поднесува на Собранието на Република Македонија извештај за работата на Агенцијата, најмалку еднаш годишно.
Член 8-б

(1) Директорот на Агенцијата, односно неговиот заменик се разрешува ако:
1) тоа сам го побара;

2) биде осуден за кривично дело на безусловна казна затвор од најмалку шест месеци;

3) трајно ја загуби способноста за вршење на функцијата што ја утврдува Собранието на Република Македонија и

4) нестручно, пристрасно и несовесно ја врши функцијата.

II. ВРАБОТУВАЊЕ НА ДРЖАВНИТЕ СЛУЖБЕНИЦИ

Член 9

(1) Како државен службеник може да се вработи лице кое ги исполнува следниве општи услови:

1) да е државјанин на Република Македонија;

2) да е полнолетен;

3) да има соодветен степен на образование согласно со член 6 став (6) на овој закон;

4) да го има потребното работно искуство во струката, освен за звањата помлад соработник и помлад референт; 

5) да не му е изречена казна забрана на вршење професија, дејност или должност и

6) да има општа здравствена способност.

(2) Исполнување на општиот услов од став (1) точка 5) се потврдува со акт кој го издава органот надлежен за водење на казнена евиденција.  

(3) Со актот за организација и систематизација на работните места можат да се утврдат и посебни услови за вработување на државниот службеник. 

Член 10

(1) Генералните секретари во органите од член 6 став (5) на овој закон ги именуваат овие органи самостојно од редот на раководните државни службеници во органите од член 3 став (2) на овој закон.

(2) Мандатот на генералниот секретар на Врховниот суд на Република Македонија, Уставниот суд на Република Македонија, Јавното обвинителство, Републичкиот судски совет, Народниот правобранител, Државниот завод за ревизија, Државната изборна комисија, Државната комисија за спречување на корупцијата, Комисијата за заштита на конкуренцијата и Агенцијата за државни службеници трае колку и мандатот на функционерот кој раководи со органот.

(3) Државниот секретар во министерството и во Секретаријатот за европски прашања го именува Владата на Република Македонија (во натамошниот текст: Владата), на предлог на министерот.

(4) Државните секретари се именуваат од редот на раководните државни службеници од органите од член 3 став (2) и нивниот мандат трае колку и мандатот на Владата.

(5) Секретарот на Градот Скопје, односно секретарот на општината со седиште во град, односно секретарот на општината со седиште во село го именува градоначалникот од редот на раководните државни  службеници од администрацијата на Градот Скопје, односно општинската админстрација и нивниот мандат трае колку и мандатот на градоначалникот.

Член 11

        (1) Барањето за потреба од нови вработувања на државни службеници, органите од член 3 став (2) на овој закон го доставуваат до Агенцијата.

(2) Државните службеници, освен генералните секретари, државните секретари, секретарот на Град Скопје, секретарите на општините со седиште во град и секретарите на општините со седиште во село (во понатамошниот текст:секретари), се вработуваат преку јавен оглас кој го објавува Агенцијата,  најмалку во два дневни весници, од кои најмалку во по еден од весниците што се издаваат на македонски јазик и весниците што се издаваат на јазикот што го зборуваат најмалку 20% од граѓаните кои зборуваат службен јазик различен од македонскиот јазик.

(3) Рокот за пријавување на јавниот оглас од ставот (2) на овој член не може да биде пократок од пет дена.

(4) Секретарот, како и функционерот кој раководи со органот од член 3 став (2) на овој закон во кој не се именува секретар, формира Комисија за спроведување на постапката за вработување на државен службеник, составена од три члена (во натамошниот текст: Комисија), при што без да се нарушат критериумите пропишани со закон ќе се обезбеди соодветна и правична застапеност на граѓаните кои припаѓаат на сите заедници.

(5) Комисијата од став (4) на овој член, ја сочинуваат еден раководен државен службеник, еден стручен државен службеник од органот од член 3 став (2) на овој закон и еден член од Агенцијата.

(6) По исклучок, во органите од член 3 став (2) на овој закон, во кои нема раководни државни службеници, Комисијата ја сочинуваат двајца државни службеници или двајца вработени кои немаат статус на државни службеници од органот од член 3 став (2) на овој закон и еден член од Агенцијата.

Член 12

(1) Кандидатите што се пријавиле на јавниот оглас од член 11 став (2) на овој закон, освен за работните места со звање помлад соработник и помлад референт, кои ги исполнуваат условите, полагаат стручен испит. Стручниот испит се полага во Агенцијата.

(2) Агенцијата подготвува листа од најмногу пет најуспешни кандидати за секое работно место, што го положиле стручниот испит, која ја доставува до Комисијата од член 11 став (4) на овој закон.

(3) По исклучок, листата од ставот 2 на овој член,се проширува со кандидатите кои имаат резултатаи како последниот кандидат од листата.

(4) Кандидатите од ставовите (2) и (3) на овој член, до Агенцијата за државни службеници доставуваат докази за исполнување на условите од членот 9 на овој закон.

(5) Ако кандидатот кој е на листата од ставовите (2) и (3) на овој член, не докаже дека ги исполнува условите од членот 9 на овој закон, тогаш на негово место доаѓа наредниот кандидат од листата.

(6) Комисијата од член 11 став (4) на овој закон, спроведува интервју со кандидатите од ставовите (2) и (3) и изготвува ранг листа. Изготвената ранг листа се доставува до секретарот, односно функционерот кој раководи со орган од членот 3 став (2) на овој закон, во кој не се именува секретар, кој го врши изборот на кандидатот.

(7) Против одлуката од ставот (6) на овој член, кандидатот што не е избран има право на жалба до Агенцијата во рок од осум дена од денот кога е писмено известен за извршениот избор. Агенцијата одлучува по жалбата во рок од 15 дена од денот на приемот на жалбата.

(8) Жалбата го одлага извршувањето на одлуката од став (6) на овој член.

(9) По завршувањето на постапката за избор, секретарот, односно функционерот кој раководи со органот од член 3 став (2) на овој закон во кој не се именува секретар, донесува решение за вработување. 

Член 12-а

Агенцијата со правилник ги утврдува критериумите и стандардите како и постапката за селекција и вработување на државните службеници.

Член 13

(1) Агенцијата подготвува листа од пријавените кандидати за работно место во звање помлад соработник и помлад референт и ја доставува до Комисијата од член 11 став (4) на овој закон.

Член 14

(1) Избраниот кандидат од член 13 на овој закон, се вработува како државен службеник - приправник.

(2) Приправничкиот стаж за државните службеници - приправници со високо образование трае една година, а за државните службеници - приправници со више или средно образование трае шест месеци.

(3) Начинот на следењето и оценувањето на државниот службеник - приправник го утврдува Агенцијата. 

(4) Државниот службеник - приправник по истекот на приправничкиот стаж полага приправнички испит пред комисијата од член 11 став (3) на овој закон.

(5) Државниот службеник - приправник се вработува како државен службеник на работното место за кое бил распишан огласот, ако го положи приправничкиот испит.

(6) На државниот службеник- приправник кој нема да го положи приправничкиот испит, работниот однос му престанува. 

Член 15
(1) Стручниот испит го организира и спроведува Агенцијата. 

(2) Приправничкиот испит го организира Агенцијата, а се спроведува во органот од член 3 став (2) на овој закон, каде се вработува државниот службеник.

(3) Стручниот испит се состои од општ, посебен и практичен дел. За положениот општ и практичен дел од стручниот испит, Агенцијата издава потврда која важи две години од денот на нејзиното издавање.

(4) Начинот, постапката и критериумите за спроведување на стручниот и приправничкиот испит ги пропишува Агенцијата.“

(5) Програмата за полагање на стручниот и приправничкиот испит ја донесува Агенцијата за државни службеници.

Член 16

(1) Државниот службеник, со негова согласност, може да се вработи без јавен оглас, од еден во друг орган од член 3 став (2) на овој закон, ако за тоа се согласат секретарите односно функционерите кои раководат со органите, во кои не се именува секретар, по претходна согласност од Агенцијата. 

Член 17

(1) Лицето кое за прв пат се вработува како државен службеник пред министерот, односно функционерот кој раководи со органот од член 3 на овој закон дава и потпишува заклетва со следниов текст: “Се колнам дека во својата работа ќе ги почитувам Уставот и законите и дека совесно и уредно ќе ја вршам својата должност на државен службеник”.

(2) Потпишаната заклетва се чува во работното досие на државниот службеник.

(3) Ако државниот службеник одбие да ја даде и потпише заклетвата од став (1) на овој член ќе се смета дека решението за вработување не е донесено.

Член 17-а

(1) Функционерите кои раководат со органите од член 3 ставови (2) и (3) на овој закон донесуваат годишен план за соодветна и правична застапеност на заедниците, што го доставуваат до Агенцијата.

(2) Агенцијата донесува упатство за содржината на планот од став (1) на овој член.
Член 22-а
(1) Државниот службеник, по потреба на органот или по негово барање,  може да биде распореден во истиот орган на друго работно место, само во исто звање, согласно со актот за систематизација на работните места.

(2) Лицето од член 3 став (5) на овој закон без статус на државен службеник, по потреба на органот или по негово барање, може да биде распореден во истиот орган на друго работно место во соодветно звање и да се стекне со статус на државен службеник, по претходна согласност на Агенцијата и положен стручен испит.
Член 24
(1) Државниот службеник има право и должност стручно да се оспособува и усовршува во согласност со потребите на органот во кој е вработен.

(2) Агенцијата со акт го утврдува системот за координација на стручното оспособување и усовршување на државните службеници.
(3) Стручното оспособување и усовршување се спроведува врз основа на годишна програма донесена во тековната година за наредната година.
(4)  Програмата од ставот (3) на овој член ја донесува органот од член 3 став (2) на овој закон по претходно добиено мислење од Агенцијата.

(5)  За потребите од ставот (1) на овој член се обезбедуваат средства во Буџетот на Република Македонија и буџетот на општината и на Градот Скопје. 
Член 32

(1) По истекот на мандатот или по разрешувањето, секретарот се распоредува во истиот орган или се вработува без јавен оглас во друг орган од член 3 став (2) на овој закон, на работно место во едно од звањата од групата раководни државни службеници, но не пониско од звањето што го имал пред да биде именуван за секретар. 
(2) Ако секретарот не го прифати распоредувањето од став (1) на овој член, му престанува работниот однос.

(3) До распоредувањето согласно со став (1) од овој член секретарот ќе ја прима платата што ја примал до денот на неговото разрешување, односно истекот на мандатот.

                                                       Член 35
(1) Со основната плата која се исплатува на државниот службеник се обезбедува вреднување  на соодветниот степен на образование утврден со актот за систематизација  за  работните места, за работното место на кое тој е распореден и  работното искуство.
(2) Степенот на образование утврден за соодветната група во согласност со член 6 став (6) од овој закон се вреднува, и тоа за:
	I група
	високо образование
	200 бода


	IIгрупа
	високо образование
	200 бода

	III група
	вишо образование
	150 бода

	
	средно образование
	100 бода


(3) Работното искуство на државниот службеник се вреднува во износ од 0,5% од делот на основната плата со која се вреднува степенот на образованието за соодветната група, за секоја започната година работен стаж, а најмногу до 20%.
Член 37
(1) Со додатокот на плата за кариера се обезбедува вреднување на професионалноста на секој државен службеник со што се обезбедува стимулација за успешно и стручно извршување на работите, професионален развој во звањето и постојаност во државната служба.
(2) Вреднувањето на додатокот на плата за кариера зависи од секој поединец кој треба да исполни одредени услови, како што се минимален стаж во државната служба и позитивна оцена за работењето во службата согласно со член 80 од овој закон. 
(3) Државен службеник кој ќе биде оценет со оценката “се истакнува” две години едно по друго може да биде унапреден во кариерата за една година порано од утвредените услови во член 39 од овој закон.
Член 38
(1) Секое звање од член 36 став (2) на овој закон освен секретарот, има четири степени на кариера на работното место на кое е распореден државниот службеник. Со степенот на кариерата се обезбедува право на исплата на додаток на плата за кариера во соодветен процентуален износ од додатокот за звање, и тоа за:
· степен А -  5 %,
· степен Б - 10 %,
· степен В - 15 % и

· степен Г - 20 % .
(2) Секој државен службеник по предлог на непосредно претпоставениот државен службеник може да се стекне со соодветниот степен на кариера на работното место на кое е распореден, а за што одлучува министерот, односно фунционерот кој раководи со органот од член 3 став (2) на овој закон.
Член 39
За соодветниот степен на кариера државниот службеник треба да има минимален работен стаж во државната служба, и тоа во: 
- степен А, по три години работно искуство како државен службеник;
- степен Б, по три години работно искуство во степенот А;
- степен В, по три години работно искуство во степенот Б и 
- степен Г, по три години работно искуство во степенот В.
Член 40

На државен службеник, кој стекнал повисоко звање му се исплатува основната плата, согласно со членот 35 од овој закон и додатокот на плата за повисоко звање кое го стекнал согласно со членот 36 од овој закон.
Член 41
(1) Ако државен службеник биде оценет со оцена “незадоволува” и истиот е распореден на работно место на кое се уште нема стекнато додаткот на плата за кариера, додатокот на платата за звање му се намалува за 5%.
(2) Ако државниот службеник биде оценет со оцена “незадоволува” и истиот веќе се стекнал со соодветен степен на кариера согласно со член 38 од овој закон, му се исплатува основна плата, додаток на плата за звање и додаток на плата за кариера за еден степен понизок од степенот кој го имал стекнато пред да биде оценет со оцената „не задоволува”, освен во случај кога државниот службеник се распоредува на работно место во пониско звање согласно член 31 од овој закон. 
(3) Исплата на платата на државниот службеник утврдена во ставовите (1) и (2) на овој член се врши  до следното оценување.
Член 43
Вредноста на бодот за платата на вработените во општинската администрација, односно администрацијата на Градот Скопје за секоја година се утврдува со одлука за извршување на буџетот на општината и буџетот на Град Скопје.
Член 44
Вработените од член 3 став (3) на овој закон, во установите на кои им се доверени јавни овластувања и во установите кои вршат дејности од јавен интерес ќе примаат плата согласно со одредбите од овој закон.
Член 57
Државниот службеник кој работи за време на празници утврдени со закон, има право на зголемена основна плата и додаток на платата за звање за 100% пресметана по час.
Член 70
(1) Секретарот, односно функционерот кој раководи со органот од член 3 став (2) на овој закон во кој не се именува секретар формира Комисија за водење на дисциплинска постапка за дисциплински престап (во натамошниот текст: Комисија), во рок од осум дена од денот на поднесување на предлогот за покренување на дисциплинска постапка.  
(2) Комисијата од став (1) на овој член е составена од три члена и тоа еден раководен државен службеник, еден државен службеник со звање од истата група на звања како и државниот службеник против кого се води дисциплинската постапка и еден член од Агенцијата. Членовите на Комисијата имаат заменици.
(3) По исклучок, во органите од член 3 став (2) на овој закон во кои нема раководни државни службеници, Комисијата од став (1) на овој член ја сочинуваат двајца државни службеници од органот и еден член од Агенцијата.
(4) Комисијата од став (1) на овој член, по спроведената дисциплинска постапка му предлага соодветна дисциплинска мерка на секретарот, односно функционерот кој раководи со органот од член 3 став (2) на овој закон во кој не се именува секретар.
(5) Ако Комисијата од став (1) на овој член утврди дека државниот службеник не е  одговорен или не се исполнети условите за донесување решение за изрекување на дисциплинска мерка, му предлага  на секретарот, односно функционерот кој раководи со органот од член 3 став (2) на овој закон во кој не се именува секретар, да го отфрли предлогот, односно да ја запре постапката.
(6) Секретарот, односно функционерот кој раководи со органот од член 3 став (2) на овој закон во кој не се именува секретар, врз основа на предлогот на Комисијата, донесува решение за изрекување на дисциплинска мерка, односно за отфрлање на предлогот, односно за запирање на постапката. 
(7) Решението за изрекување на дисциплинска мерка се врачува лично на државниот службеник, по правило во работните простории на органот од член 3 став (2) во кој државниот службеник работи, односно на адреса на живеалиштето односно престојувалиштето од кое државниот службеник секојдневно доаѓа на работа. 
(8) Ако државниот службеник не може да се пронајде на адресата на живеалиштето, односно престојувалиштето или ако го одбие врачувањето, решението се објавува на огласната табла во органот од член 3 став (2) на овој закон. По изминувањето на три работни дена од денот на објавувањето на огласната табла се смета дека врачувањето е извршено.   
(9) Дисциплинската постапка завршува во рок од 60 дена, сметано од денот на донесување на решение за формирање на Комисијата од  став (1) на овој член. 
(10) Дисциплинска постапка против државен службеник за дисциплински престап од членот 68 став (1) точки 18 и 19 на овој закон завршува во рок од 15 дена од денот на донесувањето на решението за формирање на Комисијата од ставот (1) на овој член.
Член 74
(1) Државниот службеник е одговорен за штетата која на работа или во врска со работата, намерно или од крајна небрежност, ја предизвикал на органот од член 3 на овој закон.
(2) Функционерот кој раководи со органот од членот 3 став (2) на овој закон формира Комисија за утврдување на материјална одговорност на државниот службеник. 
(3) Комисијата од став (2) на овој член е составена од три члена и тоа еден раководен државен службеник, еден државен службеник со звање од истата група на звања како и државниот службеник против кого се води постапка за утврдување материјална одговорност и еден член од Агенцијата. Членовите на Комисијата имаат заменици.
(4) Комисијата од став (2) на овој член ја утврдува материјалната одговорност за постоење на сторена материјална штета, нејзината висина и начинот на сторување, кој ја предизвикал штетата и кој ќе ја надомести.
(5) Комисијата од став (2) на овој член, за утврдената фактичка состојба поднесува извештај, врз основа на кој функционерот кој раководи со органот од членот 3 став (2) на овој закон донесува решение за надомест на штета. 
Член 78
(1) Оценувањето на државните службеници го врши непосредно претпоставениот раководен државен службеник. 
(2) По исклучок, во органите од член 3 став (2) на овој закон во кои нема раководни државни службеници, оценувањето го врши непосредно повисокиот раководен службеник или функционерот кој раководи со органот”.
(3) Оценувањето на државните службеници кои во текот на годината се вработиле во друг орган од член 3 став (2) на овој закон, врз основа на член 16 на овој закон или се распоредени на друго работно место во органот, го врши новиот непосредно претпоставен раководен службеник, врз основа на писмен извештај од претходниот непосредно претпоставен раководен службеник.
(4) Доколку непосредно претпоставениот раководен службеник во текот на годината го промени работното место или во случај да му престане вработувањето, оценувањето на државните службеници со кои раководел го врши новиот непосредно претпоставен раководен службеник, врз основа на писмен извештај што претходниот непосредно претпоставен раководен службеник задолжително го изготвува.
(5) Содржината на извештаите од ставовите (3) и (4) на овој член се утврдува со актот на Агенцијата од член 78 став (6).
(6) Начинот и постапката за оценување на државните службеници се утврдува со акт на Агенцијата. 
Член 81-в

На државниот службеник му престанува вработувањето по сила на закон ако:

- ја загуби работната способност - со денот на доставувањето на правосилното решение за утврдување на изгубената работна способност; 

- му престане државјанството на Република Македонија - со денот на доставувањето на решението за отпуст од државјанство на Република Македонија;

- му е изречена казна забрана за вршење  професија, дејност или должност - со денот на изрекувањето на казната; 

- биде осуден за кривично дело во врска со службената должност или друго кривично дело кое го прави недостоен за државен службеник и за вршење на службата во органот од член 3 став (2) од овој закон - со денот на врачувањето на правосилната пресуда;  

- поради издржување на казна затвор во траење подолго од шест месеци - со денот на стапувањето на издржување на казната; и


- исполнува услови за пензија согласно со закон.
Член 82

(1) Во случај на укинување или обединување на органот, намалување на надлежностите, намалување на обемот на работата или промена на внатрешната организација со укинување на работните места заради структурни промени во органите од член 3 на овој закон, државниот службеник кој ги извршувал тие работи се распоредува во истиот орган на работно место во исто или пониско звање.

(2) Доколку државниот службеник во рок од еден месеци не биде распореден на работно место во смисла на став (1) од овој член му престанува вработувањето.

(3) На државниот службеник кој ќе го одбие распоредувањето во смисла на став (1) од овој член му престанува вработувањето во органот од член 3 на овој закон.

(4) Кога за определен број државни службеници престанала потребата за работа при распоредувањето предност имаат државните службеници:

- самохран родител, односно усвоител на дете до седум години;

- родител со потешко хендикепирано дете;

- инвалид на трудот и

- еден од брачните другари кои се вработени кај ист работодавец.

(5) Во случај на престанок на вработувањето во смисла на ставовите (2) и (3) на овој член, државниот службеник ги има правата утврдени со Законот за работните односи и со Законот за пензиското и инвалидското осигурување.

